
 

 

Angazhimi i Qytetarëve në nivelin lokal të RAP 

Instrumenti i Granteve të Vogla. 
Sqarime lidhur me pyetjet e përcjella deri në datën 14 Nëntor 2023 

 

Pyetjet Sqarimet 

1. A mund të aplikojnë bizneset për këtë thirrje? Ju lutemi t’i referoheni seksionit 2. Kushtet për pjesëmarrjetë 
thirrjes. Për të qenë të përshtatshëm për një grant, aplikanti 
duhet të jetë: një person juridik; organizatë jofitimprurëse, 
organizatë e shoqërisë civile që mund të dëshmojë se puna e 
saj është kryesisht e përqendruar në një territor të një ose disa 
njësive të vetë-qeverisjes lokale, më shumë se në nivelin e 
qeverisjes qendrore ose në iniciativat dhe projektet në nivel 
vendi; organizatë e shoqërisë civile ose terreni që punon në 
një ose më shumë fusha tematike të lidhura me këtë thirrje; e 
regjistruar në njërën nga vendet e projektit (Serbi, Maqedoni e 
Veriut, Mal i Zi, Shqipëri, Bosnje dhe Hercegovina, dhe 
Kosovë) të paktën gjashtë muaj para shpalljes së kësaj 
thirrjeje; të jetë drejtpërdrejt përgjegjëse për përgatitjen dhe 
menaxhimin e aplikimit, duke mos vepruar si ndërmjetëse; të 
ketë kapacitet organizativ dhe financiar të përshtatshëm. 

2. Jemi një organizatë që punon në fushën e 
mbrojtjes së mjedisit. A kemi të drejtë të aplikojmë 
për këtë thirrje, duke pasur si synim rritjen e 
transparencës dhe llogaridhënies në fushën e 
mjedisit dhe ndryshimeve klimatike? 

Ju lutemi t’i referoheni seksioneve të mëposhtme të thirrjes: 3. 
Prioritetet tematike, 4. Mënyra e zbatimit, dhe 5. Aktivitetet e 
kërkuara të projektit. 

3. A përbën përparësi për aplikimin formimi i një 
rrjeti më të gjerë organizatash? 

Aplikantët e pranueshëm janë organizata të regjistruara, 
jofitimprurëse të shoqërisë civile. Partneritetet ose rrjetet nuk 
janë të pranueshme në këtë thirrje për propozime. 

4. A lejohen të aplikojnë në thirrje konsorciumet e 
OShC-ve? 

Jo, aplikantët duhet të jenë organizata jofitimprurëse, të 
regjistruara. 



 

 

5. A lejohet që një projekt-propozim të dorëzohet 
nga një konsorcium organizatash apo një 
konsorcium organizatash dhe bashkish 
/komunash? 

Jo, kjo thirrje është ndërtuar  për organizatat individuale të 
shoqërisë civile, por inkurajohet bashkëpunimi me njësinë e 
vetëqeverisjes lokale në territorin e së cilës zbatohet projekti. 

6. A duhet organizata të regjistrohet veçmas, apo 
mund të aplikojmë si degë e një organizate më të 
madhe? Nëse degët nuk mund të aplikojnë, a do 
të thotë kjo që projekti duhet të zbatohet në 
njësinë ku është e regjistruar selia e organizatës? 

Në mënyrë që aplikanti i projektit të kualifikohet, ai duhet të 
jetë një person juridik, një organizatë jofitimprurëse, d.m.th., 
një organizatë e shoqërisë civile që mund të vërtetojë se 
aktivitetet e saj janë të përqendruara kryesisht në territorin e 
një ose më shumë njësive të qeverisjes lokale, në vend të 
nivelit të qeverisjes qendrore ose iniciativave dhe projekteve 
në rang vendi. Prandaj, vetëm organizatat e regjistruara kanë 
të drejtë të aplikojnë - me fjalë të tjera, vetëm një organizatë e 
regjistruar duhet të paraqesë aplikimin e saj. 

7. Duke pasur parasysh se 13.2% e popullsisë në 
Cetinjë ka aftësi të kufizuara, sipas të dhënave të 
vitit 2011 nga Monstat, a mund të njihet ky grup i 
shënjestruar si specifik dhe a mund të financohen 
politikat që synojnë këtë grup përmes kësaj 
thirrjeje? Më tutje, a i përmbushim ne kërkesat e 
thirrjes meqenëse fokusi i organizatës është 
ekskluzivisht në çështje që lidhen me personat 
me aftësi të kufizuara? 

Problemet e personave me aftësi të kufizuara shtrihen brenda 
disa prioriteteve tematike të thirrjes. Megjithatë, kur planifikoni 
një ide projekti, është e rëndësishme të merren parasysh të 
gjitha informacionet e mbuluara nga thirrja, veçanërisht 
seksioni 3: Prioritetet tematike të thirrjes; seksioni 4: Mënyra e 
zbatimit dhe seksioni 5: Aktivitetet e kërkuara të projektit. 

8. Nëse organizata ka qenë fituese në thirrjet e 
mëparshme të Granteve të Vogla WeBER, a ka 
mundësi të propozojmë një projekt që do të 
zbatohet në të njëjtat njësi të vetëqeverisjes 
lokale si projektet e mëparshme? 

Kjo thirrje për propozime ndryshon ndjeshëm nga ato të 
mëparshmet, kështu që nuk është një faktor përjashtues. 
Megjithatë, është thelbësore që aplikimi të jetë i ri dhe unik 
dhe të jetë në përputhje me kriteret e thirrjes aktuale. 

9. A i përmbush kërkesat për kualifikim sipas thirrjes 
një organizatë e cila operon në nivel kombëtar 
dhe selia e saj ndodhet brenda territorit të një 
njësie të vetëqeverisjes lokale? 

Nëse organizata ka një seli në nivel lokal dhe mund të 
vërtetohet se aktivitetet e organizatës janë të fokusuara në atë 
njësi të vetëqeverisjes lokale, në këtë rast nuk është një faktor 
përjashtues. 

10. A janë shkollat ose institucionet e tjera publike në 
nivel lokal (policia, institucionet shëndetësore, 

Po, këto institucione janë të pranueshme. 



 

 

etj.) të pranueshme për bashkëpunim si pjesë e 
"përfaqësuesve të qeverisjes lokale" ose 
"autoriteteve lokale" të përmendura në thirrje? 
Apo “bashkëpunimi” vlen vetëm për bashkinë/ 
komunën si njësi e vetëqeverisjes lokale? 

11. Nëse organizata ka një partneritet  me njësinë e 
vetëqeverisjes lokale, si paraqitet ky partneritet 
në projekt-propozim? 

Mund të dorëzohet një deklaratë partneriteti ose një deklaratë 
bashkëpunimi. 

12. Në rastet kur një njësi e vetëqeverisjes lokale 
përbëhet nga disa bashki (siç është rasti në disa 
qytete në Serbi), organizatat aplikuese duhet të 
përzgjedhin vetëm një bashki/ komunë të njësisë 
së vetëqeverisjes lokale  apo mund të përzgjedhin 
të gjithë njësinë si vend zbatimi të projektit? 

Aktivitetet e projektit duhet të kryhen brenda territorit të një 
njësie të vetëqeverisjes lokale që është përzgjedhur nga 
aplikanti i projektit. Nëse projekt-propozimi synon një njësi, 
është e mundur të zgjidhen edhe një ose dy bashki/ komuna 
brenda kësaj njësie. 

13. Në përshkrimin e aktiviteteve të detyrueshme, 
thuhet se kryerja e sondazheve (exit poll) është 
detyrim për organizatat që zbatojnë projektin. Në 
këtë kuptim, a duhet të planifikohen fonde për 
realizimin e sondazheve? 

Organizata duhet të planifikojë fondet dhe burimet e 
nevojshme për të kryer sondazhin (exit poll) në njësinë e 
qeverisjes lokale (bashki/ komunë) ku do të zbatohet projekti. 
Sondazhi do të mund të kryhet në terren, përpara 
institucioneve, ndaj është e rëndësishme që të planifikohen 
me kujdes burimet e nevojshme për këtë lloj aktiviteti përmes 
buxhetit të projektit të paraqitur nga organizata. 

14. A duhet të zbatohen aktivitetet në nivelin lokal 
rajonal ose në nivel kombëtar? 

Aktivitetet duhet të zbatohen në nivelin lokal, siç thuhet në 
thirrje. Aktivitetet nuk duhet të jenë në nivelin qendror ose 
shtetëror, dhe duhet të përfshijnë vetëm një bashki/ komunë. 
Ju lutemi referojuni seksionit 3. Prioritetet tematike të thirrjes. 

15. Marrë në konsideratë që njësitë e qeverisjes 
lokale (bashkitë/ komunat) kanë sipërfaqje të 
ndryshme territoriale, sa qytetarë duhet të jenë 
pjesëmarrës në projekt? 

Numri i detyrueshëm i qytetarëve pjesëmarrës në projekt 

përcaktohet vetëm për një aktivitet, i cili përfshin kryerjen e një 

sondazhi (exit poll) me pjesëmarrjen  e 200 qytetarëve. Për 

aktivitetet e tjera të projekt-propozimit, nuk është përcaktuar 

një numër minimal i qytetarëve pjesëmarrës. Përkundrazi, ky 

numër  përcaktohet nga hartimi (design) i projektit, qëllimet 

dhe aktivitetet e propozuara. Megjithatë, përfshirja e 



 

 

qytetarëve është thelbësore, veçanërisht në aktivitetet që 

identifikojnë nevojat dhe pritshmëritë e tyre në kuadër të 

hapave të parashikuara në Udhëzimet për qeverisjen lokale 

me në qendër qytetarin dhe zgjidhjen e problemeve të RAP. 

16. A do të ketë ndonjë prezantim nga ana juaj para 
se projekti fitues të fillojë zbatimin? 

Do të ketë një punëtori të veçantë për rritjen e kapaciteteve, 
ku organizatat e shpallura fituese do të marrin udhëzime për 
zbatimin e granteve, që mbulon: 

• Menaxhimin e projektit, duke përfshirë aspektet 
financiare dhe operative;  

• Vizibilitetin e projekteve të financuara nga Bashkimi 
Evropian;  

• Zbatimin e Udhëzimeve për Qeverisjen Lokale të 
Orientuar nga Qytetarët dhe Zgjidhjen  e Problemeve 
të RAP;  

• Zhvillimin e aktivitetit të  Forumit Lokal të RAP; 

• Zhvillimin e një sondazhi për mbledhjen e reagimeve 
të qytetarëve. 

17. A do të kenë fituesit mbështetje të mëtejshme 
gjatë zbatimit të projektit? 

Sigurisht, përveç punëtorisë së planifikuar për rritjen e 
kapaciteteve të fituesve të përzgjedhur, do të keni mbështetje 
të vazhdueshme nga partneri i projektit ËeBER 3.0 që zbaton 
projektin në vendin tuaj. 

18. Cili është minimumi i kohëzgjatjes së aktiviteteve 
të planifikuara të projekt-propozimit? E dimë që 
kohëzgjatja maksimale është 15 muaj. 

Kohëzgjatja minimale e projektit është gjashtë muaj. 

19. A janë forumi lokal i RAP dhe sondazhet aktivitete 
të detyrueshme? 

Ato janë të detyrueshme – duhet të shfaqen në buxhet. Ju 
lutemi referojuni  seksionit 5. Aktivitetet e kërkuara të projektit. 

20. A mund të lidhet aktiviteti i planifikuar i RAP me 
administratën lokale dhe të jetë i dedikuar për 
njerëzit me aftësi të kufizuara, në veçanti për 
personat e verbër? 

Administrata lokale është pjesë e administratës publike, dhe 
thirrja mbështet projekte në nivel lokal. Aktivitetet e dedikuara 
për njerëzit me aftësi të kufizuara, veçanërisht për personat e 
verbër, janë në lidhje me fushën e RAP - ofrimi dhe 
disponueshmëria e shërbimeve. Ju lutemi referojuni 
seksioneve të mëposhtme të thirrjes kur zhvilloni idenë e 



 

 

projektit: 3. Prioritetet tematike, 4. Mënyra e zbatimit, 5. 
Aktivitetet e kërkuara të projektit. 

21. A ka ndonjë rekomandim specifik lidhur me 
hartimin e buxhetit? 

Duhet të ekzistojë një lidhje e qartë mes aktiviteteve të 
përshkruara në Aneksin 1 dhe Aneksin 2 të aplikimit të 
projektit, që do të thotë se linjat në buxhet duhet të jenë në 
funksion të realizimit të aktiviteteve të parashikuara. 

22. A ka ndonjë kufizim sa i përket përqindjes së 
buxhetit që mund të alokohet për burimet 
njerëzore? 

Nuk ka kufizime të veçanta, megjithatë, është e rëndësishme 
që shpërndarja e buxhetit të mos fokusohet kryesisht në linjën 
(zërin) e burimeve njerëzore. Përkundrazi, duhet të ketë një 
balancë midis buxhetit të parashikuar për burimet njerëzore 
dhe atij për aktivitetet e projektit. Balanca nënkupton që çdo 
linjë (zë) e buxhetit të zërë rreth 30% të shumës totale të tij. 
Megjithatë, në këtë rast, mund të lejohet një shpërndarje deri 
në 40-45% për linjën (zërin) e burimeve njerëzore nëse 
zbatimi i projektit kërkon një angazhim më të madh të tyre. 

23. Cili është kufiri maksimal buxhetor që mund të 
caktohet për pagat? A vlen 30% i zakonshëm? 

Duhet të arrihet ekuilibri ndërmjet buxhetit të parashikuar për 
burimet njerëzore dhe linjave (zërave) të tjera të buxhetit. Ju 
lutemi referojuni pyetjeve të mëparshme. 

24. A cilësohet përparësi nëse përfshijmë grupet e 
margjinalizuara dhe të rinjtë në projekt? 

Nuk do të konsiderohet si një përparësi. Grupet e 
margjinalizuara dhe të rinjtë sjellin një vlerë shtesë, dhe ata 
duhet të përfshihen në aktivitetet e projektit, që do të thotë në 
identifikimin e problemit dhe gjetjen e një zgjidhjeje. 
Megjithatë, përfshirja e këtyre grupeve nuk sjell pikë shtesë. 
Projekti do të vlerësohet si një i tërë. 

25. Në lidhje me rekomandimet (referencat 
organizative), a duhet që këto referenca të lidhen 
drejtpërdrejtë me projektet për RAP, apo mund të 
lidhen me produkte përfundimtare specifike të 
asociuara me administratën publike? 

Referencat organizative ose përvoja e tyre duhet të 
përqendrohen në suksesin në zbatimin e projekteve në fushën 
e qeverisjes lokale dhe RAP. Në mungesë të kësaj, nëse 
organizata zgjedh të sigurojë CV-të e anëtarëve të propozuar  
për ekipet e zbatimit të projektit, kualifikimet dhe përvoja 
profesionale e anëtarëve të propozuar të ekipit duhet të 
përputhen me fokusin tematik dhe aktivitetet e propozuara të 
projektit. 



 

 

26. A duhet të ketë një punonjës nga organizata që 
do të punojë në projekt? 

Personi nuk do të thotë që duhet të jetë në listën e pagave. 
Ai/ajo mund të vendosen në linjën (zërin) e burimeve 
njerëzore me një kontratë të përshtatshme. 

27. Çfarë do të thotë kapaciteti financiar dhe 
organizativ? 

Një organizatë duhet të ketë staf të aftë për të qenë në gjendje 
të zbatojë projektin e propozuar, dhe organizata duhet të jetë 
financiarisht e qëndrueshme dhe e regjistruar të paktën 
gjashtë muaj para se të publikohet kjo thirrje. 

28. Nëse një organizatë dëshiron ta dorëzojë 
aplikimin për projektin në anglisht, ku mund ta 
gjejmë dokumentacionin në anglisht? 

Dokumentacionin mund ta gjeni në lidhjen e mëposhtme: 
https://www.par-monitor.org/apply-now-local-par-citizen-
engagement-small-grant-facility/. 
 

29. Meqenëse aplikimi i projektit mund të dorëzohet 
në gjuhën angleze, a do të thotë kjo që 
dokumentacioni shoqërues (vërtetim nga organet 
përkatëse për regjistrimin e OShC-së, CV-të e 
anëtarëve të ekipit të projektit dhe projekteve 
përkatëse) duhet të dorëzohet në anglisht? 

Nëse aplikacioni i projektit dorëzohet në anglisht, është e 
rëndësishme që referencat shoqëruese dhe CV-të e 
anëtarëve të ekipit të dorëzohen gjithashtu në anglisht. 
Dokumentacioni zyrtar që konfirmon statusin ligjor të aplikantit 
nuk është e detyrueshme të jetë në gjuhën angleze. 

